
Darrorika stiTrejubme ja valdolakka.
Min rika læi bagjel 400 jage ovtastat- 

tujuvvum Danmarkain, Dam rika rađđejub- 
me læi 1660 rajast ovta jesvaldalaža giođast 
gidđa dassasi go Danmarka gonagas soava- 
tusa bokte, mi Kilast dakkujuvvui 14ad bæi- 
ve jattuar manost 1814, færti Darro rika 
olles obmudakkan addet ruoŧa gonagassi. 
Islanda, Færöak ja  Grönlanda, mak ouda- 
lest lokkujuvvujegje dezi, sadđe dalle æro- 
tuvvum ja  bace Danmarki.

Prinsa Kristian Fredrik, gi đalle læi 
Darro rika stivrejægje Danmarka gonagasa 
vuolde, goccodesgodi jecas rika rađđejægjen 
daihe gonagassan, ja  son õoakkaigoccoi 
Eidsvoldi, 6 mila Kristianiast, 113 valjijuv- 
vum olbma, gæk galgge ovtarađalazat arva- 
lusai cađa dego vuođa bigjat dam rađđe- 
jubmai, man mielde rika dast marjel galgai 
stivrejuvvut. Dak olbmak avnastegje đalle 
ovta valdolaga, man alde si sitte 16adbæi- 
ve mai manost 1814 ja  mi maijeb bæive 
ollasuvai gonagas valjijume bokte. Prinsa 
Kristian Fredrik valjijuvvui Darro rika go- 
nagassan.

Mar\est namatuvvum oaiveli ja  jurdagi 
mielđe callujuvvui min rika valdolakka.

1. Darro rika galgga læt garcoduwum ja  
arbenfcuovvo gonagasrika; dat galgga 
jes isedvuođa bagjelestes adnet ige gal- 
ga m attet juokkaduwat (moadđe rađ-

đejægjai), ja  dam rađđejægje gaigga 
gonagassan goccuduwut.

2. Rika olbmuk berrijek jecak aldcesek 
lagaid addet sin valjijuvvum oudasazai- 
desek bokte.

3. Aivestessi rika olbmuk jecak berrijek 
sin væroidesek mærredet sin valjijuv- 
vum oudasazaidesek bokte.

4. Soađe ja  rafe vuoigadvuotta, daibe soađe 
ja  rafe mærredæbme berre rađđejægjai 
gullat.

5. Rađđejægjest berre lætfabmo arbmetet.
6. Dubmem fabmo berre læt ærotuvvum 

lakkaaddem famost ja  maida duomoi 
ollasuttem famost.

7. Prentemloppe berre vaiko maid gutteg 
datto.

8. Rika olbmuk ja  rađđejægje berrijek 
đastmarjqelge dovđastet jecasek dem 
evangelistalas lutheranalas oskodovdas- 
tussi. Buok æra oskođovdastægjidi ad- 
dujuwu læppe Ibmela balvalct sin osko- 
sek mielde; đaddeke gildujuvvujek ju- 
dalazak riki boattemest. (24ad bæive 
sreptember manost 1851 addujuwui ok- 
ta  lakka, mi love adda maiđa judala- 
žaidi min rikast ælostet ja  ibmelbalva- 
lusasek doaimatet sin oskosek mielđe.)

9. Ođđa garcodumek ælasusvuogest æi 
berre mieđetuvvut.

10. Arben i berre dastmarjrjel gæsage ad-



dujuvvut mikkege oaivabvuođaiđ go ærain
ige okta vælatuvvut æmbo go nubbe.
I)at valdolakka, mi daina namatuvvum 

10 oaivejurdagiu boccedi, ani sistes 112 
paragrafa.

Mutto Ruoŧa gonagas, gutte i dattum 
Darro rika nistetet, algi vaino dam vuostai, 
go dat læi gonagasa alđcis valjim. Datvaid- 
no bisti august manoi, goas 14ad bæive 
Mossast dakkujuvvui sietadus Ruoŧa krunno 
arbijægje prinsa ja  Darro rika gonagasa 
gaskast. Dam sietadusa mielde galgai Dar- 
ro rika gonagas dallan stuorradigge coak- 
kaigoccot. Duina stuorradiggin galgai Ruo- 
ŧa  krunno arbejægje prinsa audastolbmai 
bokte arvalusaid adnet, js son loppedi mie- 
đetet dažaidi dam valdolaga, maid si legje 
Eidsvoldast aldceselc addam, dusse dak sma- 
va nubbastusasak galge dast dakkut, mak 
Darro rika ovtastattujume bokte Ruoŧa ri- 
kain šadde darbašlažžan. Go gonagas Kri- 
stian Fredrik læi eritcælkam buok vuoigađ- 
vuođa dailie gaibadusa sikke aldes ja  su sok- 
kasis Darro rika trudnoi, de mærredi stuor- 
radigge 20ad bæive oktober manost 1814 
Darro rlka ovtastattujume Ruoŧa rikain, ja  
4ad bæive november manost sæmma jagest 
šaddai min valdolakka dokkituvvum Ruota 
gonagasast, gutte dallan valjijuvvui maida 
Darro rika gonagassan.

Damditi go rika stivrejubme læ min 
valdelaga bokte jukkujuwum olbmui ja  go- 
nagasa gaskast, goccojuvvu Darro rika rađ- 
đetus garcoduvvum monarkian (gæccat las * 
nummerest cilgitusa dam birra) j mist i læk 
mikkige dakkamušaid Ruoŧa rikain ige ruo- 
ŧelazain læk mikkige dakkamušaid min guim 
min rika stivrejume harrai, æreb go dam, 
aŧte mist læ oktesaš gonagas ja  atte guktui 
bælost galgap særve daki ai soattai, jos va- 
šalaš goabba nufŧ rika lakcta.

OllaSuttemfabmo læ gonagasa duokken, 
ja  su rađđebælek læk alelessi vastedægjen 
dam ouđast, maid son dakka. Gonagasa 
rađđebælek læk dal ovcis lokkoi, đai okca- 
sest goccujuvvujek guovtis statsministarak. 
Damditi go gonagas davalažat Ruotast assa, 
de galgik guovtis gonagasa rađđebelin ja  
nubbe statsministar alelessi Ruotast orrot, 
daddeke nuft, atte dak ovtak rađđebælek æi 
oro æmbo go ovta jage havas ja  nuft jak- 
kasažat molsodek. Buok gonagasa rađde- 
bælek goccujuvvujek ovta sadnai Darro rika 
rađđejubmen.

Rađđejubme læ jukkujuvvum mai|estna- 
matuvvum 7 doaimatusaidi, nammalassi:
1. Girko ja  oapa doaimatus. Dam doaima- 

tussi gulla buok, mi girkoiđi, bapaidi, 
skuvlaidi ja  nuft vidasabbui guoska.

2. Lakkaaši ja  lagaollašume doaimatus. Dam 
đoaimatussi gulla bærraigæccam, atte la- 
gak ja  asatusak ollašuvvujek, atte vuoi- 
gadvuotta dakkujuvvu, nuftgo maida buok 
mi giddagasaidi ja  rangastusrakkanasaidi 
guoska.

3. Rika siskalđas daile doaimatus. Dam doai- 
matussi gulla buok, mi ælatusvugidi guos- 
ka, nuftgo fabrikak. ædnami juogadæb- 
me, vuvdi gævatæbme, gavpek ja  ńuft 
vidasabbuj.

4. Rutta ja  tuollogævatus doaimatus. Dam 
đoaimåtæme vuollai gulla rikakasa rutta 
ja  obnmđak, ruttamintem, tuollo ja  værok.

5. Gaddesoađe doaimatus. Dam vuollai gul- 
la buok, mi soattai goike ædnamest*
guoskaš.

6. Mætrasoáđe ja  poasta doaimatgs. Dasa 
gulla soatteskipai bisotæbme ja  buok, mi 
mærräsoattai ja  mærrasoatteolbmaidi 
guoskaš. Nuftmaida poastai lagadus.

7. Rekegcađagæccam doaimatus. Dasa gul- 
la nammalassi cađagæccat buok rekegid,

Lakkaaddemfabmo, væro, tuolo ja  æra 

maksamusai mærredæbme, đai gævutæbme, 
nuftgo maida Darro rika rađđejume bærrai- 
gæccam læ stuorrađiggest. Daddeke æi 
mate stuorradigge lakkaarvalusak lakkan 
saddat muđoi go gonagas daid nanoda.

Stuorradigge coakkaiboatta Kristianiast 
juokke jage las argabæive februar manost. 
Cuođe ja  oktanubbelokkai læk dak valjijuv- 
vum olbma, gæk stuorradiggest cokkajek; 
daina læk 37 gavpugin valjijuvvum ja  74 
lastaln hærralienain olgobalde gavpugid. 
Stuorradigge i oažo æmbo go golbma mano 
havas læt coakest alma gonagasa mieđetæ- 
me taga.

Yaljijubme stuorradiggai dappatuvva 
dam lakkai, atte gieldain juokke goalmad 
jage sin gaskast ja  sin bokte, gæk rika 
valdolakki ja  asatusaidi oskaldasvuođa læk 
vurdnum, valjijuvvujek Yaljejægjek, gæk juok- 
ke hærra-lienast coakkai bottik dam sagjai 
ja  dam aigai, maid hærra mærreda. Dak 
valjijægjek valjijek dalle juogo jecasek gas- 
kast daihe æra assi gaskast hærralienast, 
gæk dokkalæmusen adnujuvvujek’ Dat læ 
diettelas, atte stuorradiggai i mate oktage 
valjijuvvut, gutte oskaldasvuođa i læk rika 
asatusaidi vurdnum.

Same ædnamest bæssa juokkehas rika ' 
asatusaidi oskaldasvuođa vuordnot ja  særvat 
valjijumidi, gutte 25 jakkasas læ, 5 jage 
divag maksam - daihe sködejuvvum ædnam 
æigad læ.

Dam valjimvuoigadvuođa nistetik si, 
gæk dubmijuvvujek tugthusi, slavavutti daihe 
æra hæppađlas rangastussi, si, gæk rađđe- 
jume lovetaga mannik nubbe rika balvalussi 
ja  si, gæi ala matta devdujuvvut atte silæk 
mavso addam valjijægjidi, vai jecaidesek

valjijek.
Stuorradiggai i mate oktage valjijuvvut 

nuorab agest go 30 jakkasažzan.

Caccesullost september manost 1S73.

Okta arvalus læ mist lokkidassamek, 
mi oroši min mielast dam muddosaš avka- 
laš æđnagidi, atte buok sameædnam olbmuk 
berrešegje mielastesek dasa særvat, nama- 
lassi dat, atte dakadussærve dagašæimek 
min šivitidæmek diti. Imana oktage jakke, 
goas soames i šadda gusa đaihe hepuš va- 
hagi, ja  gæina okta daihe vela moadde gu- 
sage lieivijek læt, de dat læ albmug olbma 
ænaš ja  stuoramus obmudak deihe davvir. 
Dat jakkasaš værro, mi daina manna, gæk 
dam dakadussærvai mannik i mate lokku- 
juvvut manenge dam vahag ektui go Šivit 
manna davda (vige) bokte daihe ubællo dam 
valda. Dak gæk nælgesorbmai luitek Šive- 
tidesek æi mate dakadussærvešt mafso daina 
oažžot, jos vela væro gesešikge dam særvai. 
Jurdašeket dam äšše. Maqijelest mi aigop 
gæccalet bovdet sameæđnam olbmuid dag- 
gar særve dakkat oaidnem diti, lægo væra 
obba algetge. Dam dattop mi đast juo cæl- 
ket, atte mi læp jurdašam 3 oarta værron 
juokke đakeduvvum 100 speisegest.

Mi loppedæimek oudeb nummirest lok- 
kidassamek daid sanid, maid Johan Erik 
Isaksen Stappegieddest vuigi gonagassi læska- 
dronnig diti. Dak cugje nuft.

Mi sabmelažak læp maida gullam, atte 
min æcalaš gonagasa dalost læ min allaget 
rakistuwum læskanisu, dronnig Josefine, 
daina beivin đoallam hæjaid muitton dam 
birra,iatte vittaloge jage dal læk gollam 
dastest go dai ovtastattum rikaidi bođi. Im 
sate mon dokkalabbut go ærasak cilget dam 
alla sæđost riegađam nissun buorredavalaš 
ællema, mi cađag læ guttom buri dagoiguim



đieva, mutto mon daina modin sanin dusše 
aigom savvat. 0  vare Hærra adđasi dam 
alla gonagas nissuni su buoremus balkan 
đam iloin duttaduwum vaimo, mi buri dagoin 
boatta, rafalaš vuorasvuođa ja  đam vissis 
dovdo, atte son læ rakistuvvum gitevaš \iel- 
jaci albmugest, ja  maijemusta vela vaimo- 
lažat savam: 0  vare Hærra ađdaši audogas 
jabmema ja  ilolaš bajascuožželæme mai]e- 
muš bæive! Jugistækkop mi su majestet 
læskadronnig cærke.“

Stavanger lakka læ gađgecidna gavdnum 
43 alan cieqalvuođast. Dam i mate dat 
vuost oktage điettet, gavdno go dam mađe 
atte dam guodeta bargat. Stavanger gav- 
pugest almake læi illo go cidna begi gavd- 
num.

Saddo læmaš min rikast dam gæse bui 
buorre, mutto bældo olbmak læk ollo va- 
baguvvam dam caccas cavca bokte.

Svend Foyen, gi dabe læmaš bagjel 6 
mano, læ dal ruoktot mannam. Su dagja- 
gaš fidnik læ 36 falle.

O l g o æ d n a m  o đ đ a s a k .
F r a n k r i k a .  4ad bæive dam munost 

makse fanskalnžak mar]emuš oase daina soat- 
tegoloin, maid mar]emuš soađe gæceld fær- 
tijegje loppedet prøisalažaidi. D allæ km ai- 
da mai]emuš tuiska soaltatak franska æd- 
nam guođđam ja  ruoktot mannam ædnama- 
sasek.

Mak Mahon rađđejubme orro burist 
mannamen. Dat oasse franskalažain, gæk 
gonagaslaš rađđejume savvik, orruk dal đe- 
go laivomen væha. Alma si vara dovdik, 
atte si læk appetæmek dasa, atte gonagasa 
bajedet frankrika trunno ala, dastgo nuftbe 
dat orro, atte ænaš oasse olbmuin đaidik 
republikanalaš rađđejume dattot. Boares

Thiers læ oppeti girjalažat almotam đam 
oaivela aldes, atte frankriki i hæive æra go 
corgis republikanalaš rađđejubme. Franska- 
lažai soatte vækka læ dal juo sagga stuorab 
go keisar Napoleou aige. Maida ladnek læk 
©llo lasetuvvum oudešest. Galle dat aige i 
væje læt mændo gukken, goas tuiskalažaidi 
loadna maksujuwu.

— P r ø i s e n  keisar Wilhelma læ gæsse- 
gappalaga Gasteinast orrum, mutto dat læ 
oaivegavpugassas Berlini mannam daidailoi- 
di særvat, mak adnut galggik dam vuoitto 
diti, maid franskalažai alde vuitte Sedan lad- 
nest, gost Napoleon prøisalažai fangan šad- 
dai. Sin stuoramus varrabæna Bismark læ 
maida oaivegavpugi boattam. Tuiskaædnam 
mieta galggik buok girkoin ibmelbalvalusak 
adnut gitalussan dam vuoitto diti. Mutto 
lækgo son dak gitalusak dokkalažak dam 
Ibmeh, gutte cælka: „Ik galga goddet?“ 
Hirbmad ollo daina, gæk soaltatbalvalussi 
læk gædnegasak, læk Amerikai mannagoat- 
tam. Rađđejubme morrašin oaidna, atte 
lokkamættom olbma rikasek guođđelek. Ar- 
valus læ dam birra adnume, moft dat Ame- 
rikai mannam mataši hettejuwut.

— R u o t a s t  Gøteborg hamanest læ okta 
skipa buollam ja  gallad olbmu sorbmašuv- 
vam. Vaddost vagjol olmuš buok maŧkides, 
ja  đaddeke nuft oagjebas.

— B e l g i e n e s t  læ 2be bæive dam ma- 
nost dollavavna šaldestes erit ravgam ja  
gallad olbmu sorbmen šaddam. Issoras 
lakkai šadde dak vaivanak garkuduwum ja  
soaigos bakcasi cađa loapai sin ædnamlaš 
ællem. Soabmasak dadde besse oudolaš- 
lakkai heggi.


